
PRAKATA

Buku Perancangan Harta Islam membincangkan prinsip-prinsip penting 
dalam aspek perancangan harta orang Islam. Prinsip-prinsip yang menjadi 
subjek perbincangan dalam buku ini dianggap sebagai instrumen yang 
terpenting bagi orang Islam yang ingin merancang pewarisan harta mereka. 
Aspek yang dibahaskan dalam buku ini meliputi hukum syarak, undang-
undang dan amalan semasa mengenai prinsip tersebut, iaitu, faraid, 
wisayah, amanah, hibah, wasiat, harta sepencarian dan wakaf. Penekanan 
diberikan kepada aspek bagaimana prinsip-prinsip tersebut diaplikasikan 
sebagai mekanisme syarak dalam perancangan harta.

Kandungan buku ini dibahagikan kepada sembilan bab. Bab yang 
pertama membincangkan berkenaan konsep dan kepentingan perancangan 
harta. Bab ini merupakan mukadimah kepada perbahasan seterusnya. 
Bab ini juga menerangkan kepada pembaca berkenaan konsep harta 
dalam Islam, selain fokus kepada kepentingan perancangan harta kepada 
orang Islam. Seterusnya, Bab Kedua membincangkan Undang-undang 
Pusaka Islam yang menjadi asas kepada perancangan harta. Undang-
undang Pusaka Islam atau lebih dikenali sebagai ‘faraid’ ini merupakan 
perkara utama yang perlu difahami dan dipelajari oleh mereka yang ingin 
menguasai perkara mengenai perancangan harta. Oleh itu, bab ini akan 
menjelaskan konsep dan asas kepada peraturan faraid. Manakala Bab 
Ketiga hingga Bab Kelapan membincangkan secara khusus mengenai 
beberapa prinsip yang dijadikan instrumen perancangan harta Islam dalam 
hal pewarisan, iaitu wisayah, amanah, hibah, wasiat, harta sepencarian dan 
wakaf. Manakala Bab Kesembilan membincangkan tentang kerjaya dalam 
bidang Pengurusan Harta Islam. Skop yang dibincangkan ini dilihat sudah 
memadai walaupun penulis mengakui bahawa terdapat beberapa aspek 
yang perlu disentuh.

Penulis berharap penulisan buku ini dapat memenuhi keperluan 
masyarakat terutamanya mereka yang terlibat secara langsung sebagai 
penyedia perkhidmatan perancangan harta, peguam, penggubal dasar, 
pegawai syariah, para akademia, guru dan para pelajar. Pendekatan buku 
ini juga sesuai sebagai rujukan kepada orang awam yang ingin mengenali 
dengan lebih dekat mengenai beberapa instrumen yang diketengahkan 
dalam perancangan harta Islam. Akhir sekali, penulis dengan rasa rendah 
diri tidak menafikan bahawa terdapat banyak kelemahan dalam penulisan 
ini dan dengan penuh terbuka dan berlapang dada mengalu-alukan segala 
teguran dan kritikan.

Nasrul Hisyam Nor Muhamad
Mohd Khairy Kamarudin
Azwan Abdullah


